
        ՀՀ կառավարության աշխատակազմի ղեկավար
        պարոն Դ. Սարգսյանին
Ի կատարումն ՀՀ կառավարության 2012թ. հուլիսի 4-ի  02/10.1/9491-12  
թվակիր  հանձնարարականի 2-րդ կետի 1-ին ենթակետի
Հարգելի պարոն Սարգսյան
Հայտնում ենք, որ ՀՀ Ազգային ժողովում առաջին ընթերցմամբ ընդունված ««Խղճի ազատության և կրոնական կազմակերպությունների մասին» Հայաստանի Հանրապետության օրենքում փոփոխություններ և լրացումներ կատարելու մասին» և  «Հայաստանի Հանրապետության քրեական օրենսգրքում փոփոխություն կատարելու մասին» Հայաստանի Հանրապետության օրենքների նախագծերն Ազգային ժողովում երկրորդ ընթերցմամբ քննարկման անհրաժեշտությունը բացակայում է, քանի որ Հայաստանի Հանրապետության արդարադատության նախարարության կողմից մշակվել և շրջանառության մեջ է դրվել «Խղճի և կրոնական ազատությունների մասին» Հայաստանի Հանրապետության նոր օրենքի նախագիծ, որը համընդգրկուն կերպով կարգավորում է խղճի և կրոնական ազատությունների բնագավառին առնչվող բոլոր հարաբերությունները: 

Միաժամանակ, ՀՀ Ազգային ժողովում առաջին ընթերցմամբ ընդունված «Հայաստանի Հանրապետության քրեական դատավարության օրենսգրքում լրացում կատարելու մասին», «Հայաստանի Հանրապետության քրեական օրենսգրքում փոփոխություններ և լրացումներ կատարելու մասին», «Հայաստանի Հանրապետության վարչական դատավարության օրենսգրքում փոփոխություն կատարելու մասին» և ««Տեղեկատվության ազատության մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքների նախագծերն Ազգային ժողովում երկրորդ ընթերցմամբ  քննարկելը նպատակահարմար ենք գտնում միայն վերոնշյալ օրենքների նախագծերի վերաբերյալ Հայաստանի Հանրապետության արդարադատության նախարարության կողմից ներկայացված առարկություններն ու առաջարկությունները հաշվի առնելու դեպքում:

Այնուհանդերձ, անհրաժեշտ է նկատի ունենալ, որ Հայաստանի Հանրապետության արդարադատության նախարարության կողմից մշակվել և  շրջանառության մեջ են դրվել Հայաստանի Հանրապետության քրեական դատավարության և Հայաստանի Հանրապետության վարչական դատավարության օրենսգրքերի նոր նախագծեր, որոնք մինչև 2012 թվականի վերջը պետք է քննարկման ներկայացվեն ՀՀ Ազգային ժողով: 

Հարգանքով՝                                                                    Հ. ԹՈՎՄԱՍՅԱՆ
Կատարող` Իրավական ակտերի փորձաքննության գործակալություն
Ն. Սարգսյան,  հեռ. 380-227

